
VERKLARING

Ek, die ondergetekende, verklaar hiermee dat die werk in hierdie tesis vervat, my eie
oorspronklike werk is wat nog nie vantevore in die geheel of gedeeltelik by enige ander

Universiteit ter verkryging van ‘n graad voorgelé is nie.

die grond, die tipe grond en die absorpsie van K deur die wortels (Drew & Nye, 1969). As
gevolg van die vorming van 'n uitputtingsone rondom wortels, neem plante in die meeste

gronde K in die mikromolére gebied op (Maathuis & Sanders, 1996).

Daar bestaan verskillende teoriée omtrent die meganisme waarvolgens K aktief deur
plantwortels opgeneem kan word. Volgens Boulton (1980b) word monovalente katione by
wingerd m.b.v. die ATP-ase ensiem aktief opgeneem. Die ensiem het egter 'n voorkeur vir K
bo ander monovalente katione. Volgens hierdie outeur is die ensiem membraangebonde en
kom in die plasmalemma van wortel-, blaar- en korrelselle voor. Die ATP-ase ensiem ruil
gevolglik drie protone vir drie monovalente katione uit, vir elke mol ATP wat gehidroliseer

word (Boulton, 1980b).

Maathuis & Sanders (1996) stel 'n aktiewe opname van K by plante voor wat 'n hoé affiniteit
vir K het. Hierdie outeurs het by koring en Arabidopsis thaliana bewys dat die hoé& affiniteit
K-opname saam met H, op 'n een tot een verhouding plaasvind (K/H-simport). Hierdie K/H-
simport word aangedryf deur 'n trans-membraan protongradiént wat deur ATP-ase
bewerkstellig word. Die protongradiént word deur ATP-ase in die plasmalemma
bewerkstellig deur H uit die sel uit te pomp (protonpomp), met ATP as energiebron (Mengel

& Kirkby, 1987b).

Kalium kan ook passief deur plantwortels opgeneem word (Mengel & Kirkby, 1987b;
Maathuis & Sanders, 1996; Ruhl, 1992). Volgens Mengel & Kirkby (1987b) besit alle
lewende plantselle 'n negatiewe lading. Katione soos K word deur die negatiewe lading
aangetrek en kan moontlik die plantselle binnedring, om sodoende die membraanpotensiaal
te neutraliseer. Volgens Maathuis & Sanders (1996) sal K die plantselle m.b.v. K-selektiewe
ioonkanale binnedring. Die ioonkanale is deur hierdie outeurs by Arabidopsis thaliana

geidentifiseer. Die passiewe opname van K besit egter 'n lae affiniteit vir K bo ander katione.

